
ப்³ரஹ்மதே³வப்ரோக்தம் ஶிவஸ்தோத்ரம்

ஸநத்குமார உவாச ।
கத²ம் ப⁴வப்ரஸாதே³ந தே³வதா³ருவநௌகஸ: ।
ப்ரபந்நா: ஶரணம் தே³வம் வக்துமர்ஹஸி மே ப்ரபோ⁴ ॥ 1॥
ஶைலாதி³ருவாச ।
தாநுவாச மஹாபா⁴கா³ந்ப⁴க³வாநாத்மபூ: ⁴ ஸ்வயம் ।
தே³வதா³ருவநஸ்தா²ம்ஸ்து தபஸாந் பாவகப்ரபா⁴ந் ॥ 2॥
பிதாமஹ உவாச ।
ஏஷ தே³வோ மஹாதே³வோ விஜ்ஞேயஸ்து மஹேஶ்வர: ।
ந தஸ்மாத்பரமம் கிஞ்சித்பத³ம் ஸமதி⁴க³ம்யதே ॥ 3॥
தே³வாநாம் ச ரு’ஷீணாம் ச பித்ரூ’ணாம் சைவ ஸ ப்ரபு:⁴ ।
ஸஹஸ்ரயுக³பர்யந்தே ப்ரலயே ஸர்வதே³ஹிந:॥ 4॥
ஸம்ஹரத்யேஷ ப⁴க³வாந் காலோ பூ⁴த்வா மஹேஶ்வர: ।
ஏஷ சைவ ப்ரஜா:ஸர்வா:ஸ்ரு’ஜத்யேக:ஸ்வதேஜஸா ॥ 5॥
ஏஷ சக்ரீ ச வஜ்ரீ ச ஶ்ரீவத்ஸக்ரு’தலக்ஷண: ।
யோகீ³ க்ரு’தயுகே³சைவ த்ரேதாயாம் க்ரதுருச்யதே ॥ 6॥
த்³வாபரே சைவ காலாக்³நிர்த⁴மகேது: கலௌ ஸ்ம்ரு’த: ।
ருத்³ரஸ்ய மூர்தயஸ்த்வேதா யேऽபி⁴த்⁴யாயந்தி பண்டி³தா:॥ 7॥
சதுரஸ்ரம் ப³ஹிஶ்சாந்தரஷ்டாஸ்ரம் பிண்டி³காஶ்ரயே ।
வ்ரு’த்தம் ஸுத³ர்ஶநம் யோக்³யமேவம் லிங்க³ம் ப்ரபூஜயேத் ॥ 8॥
தமோ ஹ்யக்³நீ ரஜோ ப்³ரஹ்மா ஸத்த்வம் விஷ்ணு: ப்ரகாஶகம் ।
மூர்திரேகா ஸ்தி²தா சாஸ்ய மூர்தய: பரிகீர்திதா:॥ 9॥
யத்ர திஷ்ட²தி தத்³ப்³ரஹ்ம யோகே³ந து ஸமந்விதம் ।
தஸ்மாத்³தி⁴ தே³வதே³வேஶமீஶாநம் ப்ரபு⁴மவ்யயம் ॥ 10॥

1



ப்³ரஹ்மதே³வப்ரோக்தம் ஶிவஸ்தோத்ரம்

ஆராத⁴யந்தி விப்ரேந்த்³ரா ஜிதக்ரோதா⁴ ஜிதோந்த்³ரியா: ।
லிங்க³ம் க்ரு’த்வா யதா²ந்யாயம் ஸர்வலக்ஷணஸம்யுதம் ॥ 11॥
அங்கு³ஷ்ட²மாத்ரம் ஸுஶுப⁴ம் ஸுவ்ரு’த்தம் ஸர்வஸம்மதம் ।
ஸமநாப⁴ம் ததா²ஷ்டாஸ்ரம் ஷோட³ஶாஸ்ரமதா²பி வா ॥ 12॥
ஸுவ்ரு’த்தம் மண்ட³லம் தி³வ்யம் ஸர்வகாமப²லப்ரத³ம் ।
வேதி³கா த்³விகு³ணா தஸ்ய ஸமா வா ஸர்வஸம்மதா ॥ 13॥
கோ³முகீ² ச த்ரிபா⁴கை³கா வேத்³யா லக்ஷணஸயுதா ।
பட்டிகா ச ஸமந்தாத்³வை யவமாத்ரா த்³விஜோத்தமா:॥ 14॥
ஸௌவர்ணம் ராஜதம் ஶைலம் க்ரு’த்வா தாம்ரமயம் ததா² ।
வேதி³காயாஶ்ச விஸ்தாரம் த்ரிகு³ணம் வை ஸமந்தத:॥ 15॥
வர்துலம் சதுரஸ்ரம் வா ஷட³ஸ்ரம் வா த்ரிரஸ்ரகம் ।
ஸமந்தாந்நிர்வ்ரணம் ஶுப்⁴ரம் லக்ஷணைஸ்தத்ஸுலக்ஷிதம் ॥ 16॥
இதி ஶ்ரீலிங்க³மஹாபுராணே பூர்வபா⁴கே³ ஏகத்ரிம்ஶாத்⁴யாயாந்தர்க³தம்

ப்³ரஹ்மதே³வப்ரோக்தம் ஶிவஸ்தோத்ரம் ஸமாப்தம் ।
லிங்க³புராண । பூர்வபா⁴க³ । அத்⁴யாய 32/1-16॥

